Prof. dr. sc. Sukrija Ramié
OBICAJ MOZE DA PRESUDUJE'

(El-‘Ade muhakkeme)
(Peti op¢i Serijatskopravni princip)

Sazetak

Ovaj rad elaborira jedno od pet opcih pravnih principa u
Serijatu: Obi¢aj moZe da presuduje (el-‘Gde muhakkeme)i
osvjetljava sporedne principe koji se pod njega mogu podvesti. Na
pocetku rada, objasnjeno je izvoriste, uporiste i znacenje ovog
principa, s posebnim osvrtom na ajete i hadise na kojima se on
temelji, a na kraju su prezentirani njegovi primjeri.

Nakon elaboracije opceg principa prezentirani su neki
sporedni principi uz navodenje primjera i izuzetaka. Rad se
zavrSava kratkim zakljuckom u kome je istaknuta utemeljenost
Serijatskopravnih principa na Objavi, znacaju pravnih principa za
mudztehida i zajednicu opcenito, s obzirom da im je cilj
omogucavanje dosezanja do opceg dobra, kako za pojedinca tako i
za zajednicu.

Jezi¢ko znadenje pravila El-‘Ade muhakkeme

‘Adet, jezitki, zna¢i ponavljanje, od rijedi ‘avd i mu ‘avede.”
Dakle, ‘adet oznacava djela i postupke koji se ponavljaju, tako da
postanu uobicajna, lahka, obavljaju se spontano, mehanicki, bez
napora i prethodnog razmisljanja.

Metodolozi islamskog prava’ kazu da je ‘adet stvar koja se
ponavlja bez razumne korelacije®.

'u prijevodu MedZelle na na$ jezik ovo pravno pravilo prevedeno je ovako: “Obi¢aj ima
moc¢ zakona.” (Vidi: Medzelle i ahkjami Serije, str. 11)

PT? TPEI-Fejriz Abadi, El-Qamiis el-muhit, str. 274.

PT’ TPVidi: El-Hamevi, Gamzu ‘wjanil-basair, str. 146-147.

pT* TPPonavljanje koje je rezultat logi¢nog slijeda nije obicaj, nego logi¢ni slijed i zakon
uzroka i posljedica, kao S$to je, naprimjer, pokretanje sahata na ruci kad god se ruka



Pravnici, pak, drugacije definiraju ‘ddet. Hanefijski pravnik
Ibn Nudzejm kaze da je ‘adet: “lzraz za ono S$to se ustabililo u
dusama od stvari koje se ponavljaju, prihvatljivih za zdravu’
ljudsku prirodu.”®

Iz prethodnih definicija razumijemo da je ‘ddet stvar koja se
ponavlja i da obuhvata sve §to ima svojstvo ponavljanja.

Prema tome, ddetom se moze zvati navika pojedinca u
obavljanju svojih poslova u pogledu jela, pica, oblacenja, govora
itd.

Ukoliko neka grupa ili zajednica usvoji neku praksu koja se
ponavlja, tu praksu nazivamo ‘adetom.

‘Adet je i svako stanje koje se ponavlja, kao $to je zrenje
voca i bilja, sazrijevanje covjeka, te ostale pojave u prirodi
uzrokovane prirodnim uzrocima i zakonima koje je uspostavio
Allah, dz.s.

‘Adetom zovemo i loSe navike koje ima svijet odan strastima
i uzivanjima u nemoralnim vremenima’.

‘Adet jednako obuhvata i govor i praksu.

Muhakkeme je particip pasivni od rijeci et-fahkim koja znaci
sudenje 1 dijeljenje pravde medu ljudima.

Prema tome, ovo pravilo znai da je ‘adet’ izvor i oslonac na
osnovu kojeg se moze, u slucaju spora, suditi i dijeliti pravda medu
ljudima’, naravno, pod uslovom da ne dolazi u sukob s nekim
Serijatskim tekstom ili uvjetom postavljenim u ugovoru.'

pokrene. Takav postupak ne zovemo ‘ddetom bez obzira koliko se puta ponovio, jer je
nastao kao rezultat uzro¢no-posljedi¢ne veze koju razum potvrduje. To nije postupak za
kojim ljudska priroda ima potrebu i kojem je naklonjena.

PT® TPPo ovoj definiciji obi¢aj koji nije prihvatljiv sa Serijatske tacke gledista ne smatra
se ‘ddetom, jer takav obicaj je 108, a ono §to je loSe ne moze biti prihvatljivo za zdravu
ljudsku prirodu.

Medutim, ¢injenica je da u praksi muslimana postoje, kako dobri, tako i lo$i ‘adeti, s tim
da oni losi ne mogu nikada postati islamskim ‘@detima i islamskom tradicijom.

PT® TPIbn Nudzejm, El-Esbdh ven-nazdir, str. 93.

PT’ TPPravnici to zovu pokvarenost vremena.

PT® TPKasnije ¢emo vidjeti da su to ‘@det zajednice, ne ‘adet pojedinca i ‘urf (tradicija)
zajednice, kao forma ukorijenjenog ‘adeta u zajednici.

PT’ TPMustafa Ez-Zerqa, El-Medkhal el-fight el- ‘amm, 2/999.

PT' TPKada bi, naprimjer, poslodavac unajmio radnika uz odredenu cijenu i radnik
pristao pod uslovom da radi od izlaska sunca pa do podne, poslodavac ne bi mogao
kasnije traziti da najamnik radi do akSama, pod izgovorom da je takav obicaj u njihovom
mjestu.

Izvori na kojim je utemeljen ovaj princip

U jednom mevgif'' hadisu, kojeg prenosi imam Ahmed u
Musnedu, stoji: “Ono §to muslimani smatraju dobrim, to je kod
Allaha dobro, a ono §to smatraju logim, to je kod Allaha loge.”"?

Te rije¢i Abdullaha ibn Mesuda, r.a, za koje se pretpostavlja
da ih je rekao Poslanik, s.a.v.s,"* osnova su na kojoj se temelji ovaj
pravni princip.

Iz tih rije¢i moze se razumjeti da stav, tradicija i praksa
zajednice muslimana moZe biti izvor Serijata i argument u
rjeSavanju sporova medu ljudima.

Slicnosti i razlike izmedu ‘@deta (obicaja) i ‘urfa (tradicije)

Rije¢ ‘ddet izvedena je, kako je prethodno spomenuto, iz
rijeCi ‘avd 1 mu‘avede, kojima se oznacava ponavljanje djela i
postupaka, koji usljed ponavljanja postaju prihvatljivi, prirodni,
tako da ih covjek obavlja spontano, mehanicki, bez napora i
prethodnog razmisljanja.

Shodno tom jezickom znacenju ‘@defom nazivamo ono Sto se
ustabililo u dusama od stvari koje se ponavljaju.

Jedan suvremeni pravnik definirao je ‘wrf kao ‘adet
zajednice ljudi u govoru i praksi."* Ta definicija mi se, medu
mnogobrojnim, najvise dopala, ne zbog toga $to sam ovog velikog
pravnika li¢no poznavao, nego zbog toga Sto njegova definicija, po
mom misljenju, najpreciznije reflektira kona¢ne'" relacije izmedu
ta dva pojma.

Shodno prezentiranim definicijama adeta i1 ‘urfa, mogu
konstatirati, i u tom smislu dalje koristiti ta dva pojma, kada se
govori o ¢ovjeku, da je ‘urf ‘adet zajednice, dok je ‘ddet obicaj 1
praksa kako pojedinca, tako i zajednice. Prema tome, pojedinac ne

"To je hadis ¢iji lanac prenosilaca ne doseze do Poslanika, s.a.v.s, nego doseze do
ashaba. Ashab u takvom hadisu ne kaze da je to rekao Poslanik, s.a.v.s, niti na to necim
aludira. Medutim, ako se u takvom hadisu govori o pitanju o kom mozZe relevantno
govoriti samo Poslanik, s.a.v.s, postoji velika vjerovatnoca da je to, uistinu, njegov govor,
jer ashabi nisu neistinu govorili.

PTT PAhmed ibn Hanbel, El-Musned, “Musnedul-muksirine mines-sahabe”, br. 3418.
Es-Sekhavi u El-Meqasid el-hasene navodi i neke druge prenosioce ovog hadisa. (Vidi:
Es-Sekhavi, El-Meqagid el-hasene, str. 367)

pT" TPZbog toga ga mnogi navode u hadiskim zbirkama.

pT' TPMustafa Ez-Zerqa, El-Medkhal el-fight el-‘amm, 1/131.

PT" TPKazem konatne, jer imam osjec¢aj da se ti termini danas koriste u tom znacenju i
da su se u tom znacenju ustabilili. Naravno, kroz dugu historiju islamskog prava, pravnici
su ova dva termina koristili shodno definicijama koje su nudili, dakle, vrlo divergentno.

moze imati svoj ‘urf, ali moze imati svoj ‘adet, a zajednica moze
imati kako svoj ‘urf, tako i ‘adet, s tim §to, po mom osjeéaju, kako
se ‘adet zajednice dublje ukorijenjava u njen Zivot, on iz generacije
u generaciju prerasta u ‘urf, tako da je na koncu ‘urf, ipak,
ukorijenjeniji vid ‘adeta u tradiciji jedne zajednice.

‘Urf kao izvor Serijatskog prava

Poznato je kroz historiju da su se ljudi u parni¢anju, u
sredinama koje nisu imale uredeno zakonodavstvo, oslanjali
prvenstveno na obicaje koji su preovladavali u njihovoj sredini,
tako da su obi&aji bili glavni izvor zakonodavstva.'®

Cinjenica je da obiGaji u svojoj sustini mogu biti dobri,
korisni i1 pravedni, kao §to mogu biti loSi, Stetni i nepravedni.
Serijat je po svojoj prirodi takav da prihvata, usvaja i odobrava
obicaje koji su dobri, opéekorisni 1 pravedni. Zato dolazak islama
na bilo koje podrucje nije znacio zatiranje narodnih obicaja, nego
afirmaciju opcekorisnih, a iskorijenjivanje loSih, Stetnih 1
nepravednih obicaja.

Islam je potvrdio mnoge obicaje predislamskih Arapa.
Islamski pravnici su uvrstili ‘urf medu sporedne izvore Serijatskog
prava,'” tako da, i danas, ‘urf ima znadajnu ulogu u Serijatskom
pravu. ‘Urf, kao izvor Serijatskog prava, omogucéava tom pravu da
ima intenzivnu interakciju sa sredinama u koje dolazi 1 u kojim se
primjenjuje. Ta interakcija, koja u svojoj sustini nosi interes opéeg
dobra, omogucava Serijatskom pravu da bude Zivo, da uvijek bude
moderno, suvremeno, i sposobno da rijesi svaku novonastalu
situaciju na nacin koji znaci boljitak za covjeka kao pojedinca i
boljitak za njegovu zajednicu u cjelini.

Vrste ‘adeta

Postoje tri vrste ‘adeta:

Opd¢i tradicijski ‘adet, kao, naprimjer, kad se neko zakune da
ne¢e svojom nogom kroc€iti u neciju kuéu. Smatralo bi se da je
prekrsio zakletvu kada bi ga u tu kudu unijeli, a ne bi prekrsio
zakletvu ako bi nogom zakoracio preko praga, a on ostao iza, jer u
opc¢oj tradiciji “zakoraditi u kuéu” znaci uéi u nju.

PT'® TPU konvencionalnim pravima obicaj je i danas jedan od glavnih izvora prava.

PT" TPVidi bilo koju knjigu iz metodologije islamskog prava (usili-figha). U
poglavljima koja govore o izvorima Serijatskog prava redovno se navodi i ‘urf kao
sporedni izvor.

Specificni tradicijski ‘ddet, kao, naprimjer, terminologija
koju koriste posebne struke, poput gramaticara, filozofa itd. Rijeci
koje oni koriste u svojoj terminologiji poprimaju druga znacenja od
onih koja su prvotno u jeziku imale.

Serijatski tradicijski ‘@det, kao §to su termini: salar (namaz),
zekat, hadz itd. Salat jeziCki znali dova, zekat znaci Ciscenje i
povecéanje, a hadZ znaCi namjera. Ti termini su svoje jeziCko
znaCenje zamijenili Serijatskim, tako da kad se spomenu, prva
pomisao ide na njihovo Serijatsko znacenje.

epeN_ s e e 1
Specifi¢ni i opéi ‘urf '

‘Urf se, s aspekta njegova opsega, moze podijeliti na
specificni 1 op€i, a s aspekta njegova ispoljavanja na verbalni 1
prakticni itd.

Specifican ‘urf je obicaj i tradicija neke zajednice, mjesta ili
pokrajine, dok je op¢i ‘urf obicaj i tradicija Sireg podrucja.

Primjer opéeg ‘urfa imamo u selemu i istisna ‘u.

Selem je kupoprodaja gdje prodavac preuzima obavezu da
isporuci odredenu robu kupcu na neki budu¢i datum u zamjenu za
ugovorenu cijenu koja se ispla¢uje odmah."

Istisna “ je, takoder, vrsta trgovine pri kojoj se robom trguje
prije nego je roba proizvedena. Ako kupac naruci od proizvodaca
da od svog materijala napravi ili proizvede odredeni proizvod i
dogovore cijenu, takvu kupoprodaju nazivamo istisna’
transakcijom.*’

Selem 1 istisna su ljudska praksa od davnina, a to je i danas
svakodnevna ljudska potreba. Kao takvi, izuzeti su iz opéih pravila
o zabrani prodaje nepostojece robe.*!

Primjera za specifi¢ni ‘wrf, s obzirom na njegovu prirodu,
ima jako puno. To obuhvata sve obicaje u medusobnim odnosima
jedne zajednice, mjesta, ili pokrajine, kao $to su obicaji o
mahanama trgovacke robe na koje se ne obraca paznja, obicaji o
profitnim marzama, nac¢inima isplate robe i usluga itd.

PT'® TPVidi: Mustafa Ez-Zerqa, El-Medkhal el-fight el-‘amm, 2/848-849. U Medzelli je
navedeno pravilo koje govori o opem ‘urfu: “Svjetski obicaj je takvo dokazno sredstvo,
kojeg se valja drzati kod presudivanja.” (Vidi: MedZelle i ahkjami Serije, str. 11)

pT? TPUsmani, An Inroduction to Islamic Finance, str. 186.

PT* TPIbid, str. 195.

PT?' TP Vidi: Tirmizi, Sunen, “Kitabul-buja*”, br. 1153, Bukhari, Sahihul-Bukhari,
“Kitabus-selem”, br. 2086.

Op¢éi ‘urf moze specificirati opée znacenje i daje mu se
prednost nad gijasom, kao §to je u slucaju selema i istisna ‘a, dok
specificni ‘urf moze da se koristi pri rjeSavanju sporova samo na
podrudju ili u zajednici u kojoj taj ‘urf preovladava.

Govorni (jezi¢ki) i prakti¢ni ‘urf*

Govorni ‘urf nastaje usvajanjem odredenog terminoloskog
znacenja za neki jeziCki izraz, tako da, kada se taj izraz spomene,
misao instinktivno, bez potrebe za kontekstom, odleti ka tom
terminoloSkom znafenju. Primjer za to moze biti izraz
konvertibilna marka. Kada se kod nas spomene taj izraz, svakom
misli odlete na novac koji je danas u upotrebi, iako je, ne tako
davno, taj izraz oznacavao neku drugu valutu, u nekoj drugoj
drzavi. Upotrebom tog izraza za nasu domacu valutu, on se
vremenom toliko ukorijenio da pri njegovu spominjanju niko ne
pomislja na bivsu njemacku valutu.

S obzirom da je terminolosko znacenje postalo govorni ‘urf,
ono ima prednost u odnosu na druga znacenja. Tako, naprimjer,
kada bi kod nas osoba rekla drugoj da joj kupi odredenu vrstu auta
za, recimo, dvadeset hiljada, ta osoba bi morala taj iznos racunati u
konvertibilnim markama, ukoliko nije postojao neki kontekst koji
jasno upucuje da se mislilo na neku drugu valutu.

Ova je vrsta ‘urfa, kako veli Sejh Mustafa Ez-Zerqa,” ustvari
vid posebnog jezika onih koji njime govore, pa ukoliko za
razumijevanje ciljanog znacenja bude potreban kontekst, ili logicka
veza, to nece biti ‘urf, nego ¢e to biti vid metafore. Naprimjer, kada
osoba kaze drugoj: “Poklanjam ti ovo za deset maraka”, iz
konteksta trazenja naknade od deset maraka razumijemo da se pod
poklonom metaforicki misli na trgovinu, kao §to razumijemo da je
ta cijena, vjerovatno, tako niska da ta trgovina vise li¢i na poklon.

Prakti¢ni ‘urf je obi¢aj ljudi u njihovim poslovima i
poslovanju, kao Sto je obi¢aj da u odredenim danima ne rade, da
nose odredenu odjecu, jedu odredenu hranu, placaju stanarinu na
pocetku ili na kraju mjeseca, da dostava teSke robe bude na teret
prodavca, da se isplata mehri-muedzdzela izvrSava nakon smrti
muZa ili rastave itd.

2El-Qarafi, El-Furiig, 1/171, Mustafa Ez-Zerqa, El-Medkhal el-fight el-‘amm, 2/844-
847.
PT* TPMustafa Ez-Zerqa, El-Medkhal el-fight el-‘amm, 2/845.

Shodno ‘urfu da su subota i nedjelja neradni dani, kada bi
poduzetnik u petak potpisao ugovor s drugom firmom u kojem se
ista obavezuje da posao zavrsi u naredna tri dana, to bi znacilo da
posao treba biti zavrSen u srijedu, jer su subota i nedjelja neradni.
Ukoliko se neradni dani zele ukljuciti oni se moraju eksplicitno
spomenuti, jer oni su ‘urfom iskljuceni.

Kako govorni, tako i prakticni ‘urf Koristi se kao argument,
ukoliko taj ‘wrf nije u sukobu sa Serijatskim tekstom ili uvjetom
navedenim u ugovoru.

Nije dozvoljeno zapostaviti Serijatski tekst, a prihvatiti se
‘urfa i ‘adeta, jer tekst je, svakako, jac¢i od njih, s obzirom da je
tekst od Nepogresivog Zakonodavca, a ‘urf je od naroda koji moze
ispravno postupiti, a i pogrijesiti.

Isto tako, nije dozvoljeno drzati se ‘wrfa, a zapostaviti
validan uvjet u ugovoru, jer musliman, po slovu Kur‘ana i sunneta,
mora da se drZi ugovora i datog obe¢anja.>*

Suleljavanje ‘@deta i ‘urfa sa Serijatskim tekstovima®

‘Adet i ‘urf mogu da budu u skladu s Serijatskim tekstovima,
a mogu biti i u koliziji.

Ukoliko su u skladu, tada se ‘a@det 1 ‘urf moraju uvazavati.

Ukoliko su u koliziji, tada je potrebno analizirati vrstu
kolizije. Naime, kolizija moze biti sa specificnim Serijatskim
tekstom koji jasno zabranjuje odredeni ‘urf, tako da bi prihvatanje
‘urfa znacilo odbacivanje teksta. Kod ove vrste kolizije 'urf se ne
smije uzimati u obzir, jer, pravilo je da se on uzima u obzir samo
ako nema odgovarajuceg teksta, a u ovom slucaju tekst ocito
postoji. Primjer za to imamo u praksi usvajanja djece koja je
postojala u dzahilijjetu. Kada je dosla zabrana, s tom praksom se
odmah prestalo.

Ukoliko je kolizija sa opéim Serijatskim tekstom, koji svojom
opcéenito$¢u obuhvata i ono §to je ‘urf, tada se treba posmatrati da li
je taj ‘urfpostojao u vrijeme objave teksta, ili je nastao kasnije.

Ukoliko je postojao, trebamo vidjeti da li je to verbalni ili
prakti¢ni ‘urf. Verbalni se uzima u obzir i znaCenje teksta se u
skladu s njim tumaci, dakle, specificira, makar, tekst jezicki bio
opcenitiji. Naime, verbalni ‘urfje postao tradicijska realnost koja u

PT?* TPPoslanik, s.a.v.s, veli: “Muslimani se drze svojih ugovora i datih obecanja.” (Eba
Davud, Sunen, “Kitabul-aqdije”, br. 3120)
PT? TPVidi: Mustafa Ez-Zerqa, El-Medkhal el-fight el- ‘amm, 2/882-911.

slucaju kontradikcije ima prednost nad jezickom realnoséu. Primjer
za to su sve rijeci Cije jezicko znacenje je zamijenjeno Serijatskim,
kao §to su salat, savm, zekat, hadzdz itd. Kad se te rijeCi spomenu
bez nekog konteksta, njihovo znacenje je uvijek Serijatsko, ne
jezicko.

Ako se, pak, radi o prakticnom ‘urfu koji je postojao u
vrijeme pojave teksta koji ga u opéem smislu obuhvaca svojom
zabranom, ucenjaci nemaju jedinstven stav o tome moze li taj ‘urf
specificirati tekst.

Oni koji smatraju dozvoljenom takvu specifikaciju prave
razliku izmedu opceg i specifiénog ‘urfa. Opéi ‘urf, po hanetijama,
moze specificirati tekst, tako da tekst ne obuhvata predmet ‘urfa
svojim propisom. Primjer koji se navodi jeste selem i istisnd, o
kojima je ve¢ bilo govora.

Ukoliko se, pak, radi o specific(nom ‘wurfu, on ne moze, po
preovladavajuéem hanefijskom misljenju, specificirati tekst.

Sto se ti¢e novonastalog ‘urfa, koji se pojavio nakod objave
teksta, takav ‘urf se ne uzima u obzir, bilo da se radi o verbalnom
ili praktiénom. Prema tome, ako se znacenja rijeci, nakon zavrSetka
Objave, promijene, kur’anske rijei i dalje nose znacenja iz
vremena u kojem su objavljene. Naprimjer, rijec jemin u 225. ajetu
sure El-Beqare 1 89. ajetu sure El-Maide znaci zakletvu s
Allahovim, dz.§, imenom. lako se ta rije¢ kasnije, u nekim
sredinama, pocela koristiti za razvod braka 1 u drugim znacenjima,
ta promjena ne uti¢e na znacenje rijeci jemin u spomenutom ajetu i
ona i dalje ostaje da znaci zakletvu s Allahovim, dz.s, imenom.

Suéeljavanje ‘ddeta i ‘urfa sa pravnim tumacenjima

Kada se desi kolizija izmedu ‘urfa i pravnog tumacenja koje
nije utemeljeno na jasnom Serijatskom tekstu, nego ga je mudztehid
utemeljio na ‘urfu svoga vremena, tada se ‘urf uzima u obzir na
osnovu principa da se ne negira promjena normi shodno promjeni
vremena. Zbog toga je i uslovljeno da mudztehid poznaje obicaje
svoga vremena, jer mnogi Se propisi mijenjaju s promjenom
vremena, bilo da se promijenio ‘wrf, ili se narod pokvario, ili
prolazi kroz teSka vremena, tako da, kad bi se pridrzavao postojecih
normi, bio bi na velikom iskusenju i u velikim poteSko¢ama. Iz tih
razloga, ucenjaci su dozvolili uzimanje naknade za poducavanje
Kur’anu, imamet itd. Zbog pokvarenosti vremena i malverzacija
odgovornih, ucenjaci su, u pojedinim periodima, zabranjivali

skrbniku da investira imovinu siroCeta, muteveliji vakufa da
oplodava vakufsku imovinu itd.

Na osnovu prethodnih konstatacija, mozemo zakljuciti da i
muftija, kako mora poznavati Serijatske propise i nihove ciljeve,
mora, da bi donosio kvalitetne fetve, poznavati stanje vremena i
ljudi u njemu, mora poznavati obicaje ljudi, kako opce, tako i
specifi¢ne, i mora pratiti promjene koje se desavaju.

Kontradiktornost znaenja®®

Rije¢ moze imati viSe znaCenja. Osnovno znacenje rijeci je
njeno jezicko znacenje. To znaCenje se moze promijeniti putem
tradicije (‘wrfa) i Serijata. Kada se rije¢, nakon $to je poprimila i
druga znacenja, koristi, izmedu njenih znacenja moze do¢i do
kolizije, kao $to je u sljede¢im primjerima.

a) Kontradiktornost izmedu ‘urfa i Serijata27

U slucaju ove kontradiktornosti, ako za znacenje koji je
Serijat upotrijebio nije vezana neka norma, daje se prednost ‘urfi,
jer je to znacenje bilo namjera. Tako, naprimjer, ako se osoba
zakune da nece sjesti pod krov, pa sjedne pod otvoreno nebo, nece
prekrsiti zakletvu, iako je Allah, d2.3, (dakle Serijat) nebo nazvao
krovom, jer u tradiciji ljudi nebo ne smatraju krovom niti ga tako
ZOVU.

U suprotnom, kada je za znacenje koje je upotrijebio Serijat
vezan neki propis, tada upotreba Serijatskog znacenja ima prednost.
Naprimjer, kada bi se osoba zaklela da nece postiti, ne bi sa
gladovanjem i dijetom prekrsila zakletvu, nego samo s postom od
zore do zalaska sunca s nijetom, kako ga je Serijat definirao.

b) Kontradiktornost izmedu ‘urfa i jezika28

Hanefije smatraju da se propisi o zakletvama, u slucaju
kontradikcije ‘wrfa i jezika, uvijek grade na ‘wrfu. Tako, naprimjer,
kada bi se neko zakleo da nece jesti kruh, ne bi prekrsio zakletvu
osim ukoliko bi jeo ono §to u njegovu mjestu zovu kruhom.

PT*® TPVidi: Sujatt, El-Esbah ven-naza’ir, str. 93, Ibn Nudzejm, El-Esbdah ven-naza'ir,
str. 96-97.

pT*’ TPTj. Serijatskog znacenja, znacenja rijeci u kojem je Serijat koristi.

PT* TPTj. jezickog znacenja rijeci.

U slucaju kolizije, neophodno je poznavati pravila po kojim
¢e se razluciti kojem znacenju se daje prednost.

Potpravila:*

Pod opéi princip “el-‘@de muhakkeme” mogu se podvesti
mnoga potpravila.

Navest ¢emo najvaznija:

1- Ne negira se promjena normi i propisa promjenom vremena
i uslova (La junkeru tegajjurul-ahkami bi tegaj1'uriz-zemc7n1).30

Propisi 1 norme do kojih se doSlo idztihaddom oslanjajuéi se
na promjenjive argumente, kao Sto su analogija (gijas), opée dobro
(magsleha mursele), tradicija (‘urf), obicaj (adet) itd., normalno je
da se mijenjaju s promjenom stanja, vremena i okolnosti, te
tradicije i obi¢aja u kojima svijet zivi i koje prakticira.

Naime, cilj norme jeste da ostvari boljitak i dobro za covjeka
ili da od njega otkloni Stetu. Ukoliko dode do promjene stanja i
okolnosti, a norma ostane ista, postoji realna opasnost da se ciljevi
norme izvitopere, da norma ne ostvaruje dobro koje je njena
primjena nekad donosila, tako da se moZe desiti da norma umjesto
koristi donosi Stetu i da se pretvori u svoju suprotnost.

Kao primjer za promjenu norme zbog promjene stanja i
okolnosti moze nam posluziti fetva rahmetli Huseina DPoze iz
sedamdesetih godina proslog stolje¢a® u kojoj on odreduje da se
zekat, zekatul-fitr i prihodi od kurbanskih kozica usmjeravaju
isklju¢ivo Islamskoj vjerskoj zajednici 1 njenim obrazovnim
institucijama. Toj fetvi su se, u to doba, mnogi suprotstavili, od
kojih je, ¢ini mi se, najZustriji i najuporniji bio rahmetli Dervis ef.
Spahi¢ iz Pojska. On ide dotle da u jednom pismenom
suprotstavljanju argumentira kako je davanje zekata, sadekatul-fitra
i kurbanskih kozica za potrebe Islamske zajednice “batil
(neispravno) iz vise razloga: 1. Kosi se sa Kur’anom i Hadisom.
Allah (dz.8.) odredio je svrhu u koju treba davati sadaku. Vidi ajet
59. sure Tevbe. 2. ReCene sadake su hukmen (neciste) i, prema
tome, ne smiju se troSiti u dzamije. 3. Time se prisvajaju sirotinjski

* Vidi: Sujatt, El-Esbah ven-naza'ir, str. 92, 312, Ibn Nudzejm, El-Esbah ven-nezair, str.
99, Hajdar, Serh medzelletil-ahkam, 1/42, Ahmed Ez-Zerqa, Serhul-gava’id el- fighijje,
str. 165-185, 286-287, Mustafa Ez-Zerqa, El-Medkhal el-fight el-’amm, 2/1000-1002.
PT*® TPU prijevodu Medzelle na na$ jezik ovo pravno pravilo prevedeno je na sljedeci
nacin: “"Ne moZe se poredi, da se promjenom vremena mijenja i primjena zakona.” (Vidi:
Medzelle i ahkjami Serije, str. 11)

PT°! TPVidi: Husein Dozo, Ferve, 1/130-132, 316-318, 419-420.

18



hakovi, a to je zulum. 4. Time se prouzrokuje velikom broju ljudi
da im sadaka ne bude kabul. 5. Daje se povoda velikom broju
imama da 1 oni grijeSe Sto prenose dzematlijama ovakve stavove i
ovakva misljenja.”**

Naravno, rahmetli Pozo je tada imao jake argumente za svoj
stav koji je podrzalo i Vrhovno islamsko starjeSinstvo, jer je
izdrzavanje vjerskih institucija visilo o koncu, s obzirom da su
vakufi bili oduzeti, ¢lanstvo se osulo, neSto iz straha, neSto iz
prestanka osjecaja pripadnosti IZ-i, i, postojala je realna opasnost
da medrese i mnoge dzamije budu zatvorene zbog nemoguénosti
njihova izdrzavanja i da, realno, opstojnost muslimana kao
organizirane zajednice dode u pitanje.*

Ta vremena su otiSla. Danas su vrijeme i okolnosti u kojima
radi 1 egzistira Islamska zajednica potpuno drugaciji. Danas
Islamska zajednica moZe slobodno osnivati vakufe, traziti donacije
kod nas i u svijetu, moZe se baviti biznisom, imati svoje tvornice,
lance robnih kuéa itd. Tu nema nikakvih ogranicenja. Prostor
izvora financiranja Islamske zajednice danas je neogranicen, za
razliku od rahmetli Pozinog vremena kada je taj prostor bio
potpuno ogranicen.

Prema tome, ako bismo u ona vremena dali prednost Pozinoj
argumentaciji, jer Jugoslavija je bila socijalna drzava, sirotinja je
bila solidno zastiéena,’* a Islamska zajednica potpuno nezastiéena,
u ovom nasem vremenu, kada je sirotinja slabo zasti¢ena, kada je
broj siromasnih daleko veé¢i, a Islamska zajednica solidno
zadticena® prednost treba dati misljenju Dervisa ef. Spahica,
imajuci u vidu da su se vrijeme i1 okolnosti promijenili, a pravilo

PT>? TPHusein Dozo, Fetve, 1/130.

PT** TPKoliko je stanje bilo tesko u vrijeme kada je rahmetli Dozo donio svoju fetvu
najbolje ¢e ilustrirati sljedeéi primjer. Naime, u osnovnoj $koli “Vaso Pelagi¢” u
Jezerskom kod Bos. Krupe, koja je brojala preko pet stotina muslimanske djece, u
stopostotnoj muslimanskoj sredini, sa 80% nastavnim kadrom srpske nacionalnosti iz
Crne Gore i Vojvodine, ja sam, mislim da je to bila 1970. god., bio jedino dijete koje je
gotovo ¢itavu Skolsku godinu i§lo samo na vjersku pouku, i to hodzi u kucu. U selu su bile
tri dzamije, od kojih jedna nije imala stalnog hodZu, u jednoj je bio efendija sa medresom,
a u drugoj, efendija nije imao zavrSenu medresu. U osnovnoj $koli u Jezerskom danas ima
preko hiljadu daka, kadar je uglavnom lokalni, sva djeca idu na Casove vjeronauke, a
vecina ide i u mekteb, na vjersku pouku, pred hodzu. Dakle, stanje se totalno promijenilo.
PT** TPPa prema tome, nije postojala sirotinja koja u velikom broju nije bila zbrinuta i
kojoj se trebalo dati zekat i vitre.

PT*® TPSve obrazovne institucije su na drzavnim budZetima, ostale institucije imaju
odredenu drzavnu materijalnu potporu itd. Naravno, ta pitanja jo$ uvijek nisu rijeSena na
nacin kojim ¢e se postic¢i pravda za one koji porez placaju, ali postoji mogucnost da sve
dode na svoje mjesto.

kaze, da se ne negira promjena normi i propisa promjenom
vremena i uslova.”®

Primjer promjene fetve kada se pokvari vrijeme imamo u
fetvi hanefija i drugih, da duznik ¢iji su dugovi dospjeli za naplatu
moze raspolagati samo s onim dijelom svoje imovine koji dug ne
obuhvata. Naime, kada su se ljudi pokvarili, kada su poceli da se
koriste malverzacijama prebacuju¢i svoju imovinu na rodake i
poznanike, kako bi izbjegli izmirenje duga, pravnici su morali
reagirati 1 promijeniti fetvu po kojoj su duznici mogli normalno
raspolagali svom svojom imovinom, bez obzira koliko su bili
zaduZeni i da li su dugovi bili dospjeli ili ne.

Isto tako, doslo je do promjene fetve o uslovima koje mora
ispunjavati svjedok u pogledu pravednosti i posStenja. Danas se
zadovoljava onakvim svjedocima kakvi su na raspolaganju. Kada
bismo danas trazili uvjete za svjedoke koji su nekada trazeni, teSko
bismo nasli ijjednog svjedoka koji bi te uvjete ispunjavao.

Tu moZemo ubrojati i fetvu o zatvaranju dzamija izmedu
namaza s ciljem zastite od krade 1 zloupotrebe. Kada se ukazala
potreba da se integritet dzamije zastiti, fetva je promijenjena i
dozvoljeno je da se dzamije izmedu namaza zatvaraju.

Napredak vremena i promjena obicaja takoder su doveli do
promjene mnogobrojnih fetvi. Naprimjer, Poslanik, s.a.v.s, bio je
zabranio da se hadis biljezi, da bi to kasnije dozvolio, a peti halifa
Omer ibn Abdul-Aziz je naredio da se sunnet sakupi i zabiljezi.

Tu se ubraja i sakupljanje Kur’ana u mushaf, razvoj
administrativnih, obrazovnih, socijalnih i1 zdravstvenih institucija,
organizacija politickog, ekonomskog i kulturnog zivota itd.

Uglavnom, fetve ustanovljene na promjenjivim kategorijama
normalno su se mijenjale promjenom vremena i uslova. To pravilo
i danas vazi. Ono odrzava islamsko pravo vitalnim i sposobnim da
odgovori na svaki izazov vremena i prostora na nacin koji ¢e
donijeti boljitak, kako pojedincu, tako i zajednici.

2- Praksa ljudi je dokaz po kojem treba raditi (Isti‘malun-nasi
hudidZetun jedZibul-‘amelu biha).

PT*® TPSmatram da je Islamska zajednica danas, u neku ruku, talac ove Dozine fetve.
Umjesto da se Islamska zajednica okrene ka formiranju i razvijanju vakufa, privrednih
subjekata, firmi itd., gdje postoje neograni¢ene moguénosti, umjesto da nam svaki dzemat
ima svoju firmu, Islamska zajednica i njeni dZemati svoje izvore financiranja i dalje
baziraju na zekatu, zekatul-fitru, kurbanskim koZicama, dZenazama i dobrovoljnim
prilozima, a vremena su se promijenila!? Doduse, ne svugdje!

Ovo pravilo ukazuje na to da opéeprihvaéena praksa, ukoliko
nije u suprotnosti sa Serijatom, validna je kao dokaz koji treba
uzimati u obzir kod parni¢enja i sudenja, jer obi¢aj moze da
presuduje.

Naprimjer, ukoliko ¢ovjek preko posrednika kupi nekretninu
i nakon zavrSetka kupoprodaje dode prodavcu ili kupcu i od njih
zatrazi naknadu za svoju uslugu, presudit ¢e se na osnovu prakse u
toj sredini. Ako je praksa da posredniku jedna ili obje strane daju
proviziju na realizirani ugovor, bi¢e obaveza tako postupiti.
Ukoliko to pitanje dode na sud, sud ¢e morati presuditi u skladu s
op¢om praksom (“‘urfom) u toj sredini.

3- Ne uzima se u obzir prolazni obic¢aj (La ‘ibrete bil-‘urfit-
tari’i).

Ovo pravilo konstatira da je uvjet prihvatanja ‘urfa da
njegovo postojanje prethodi odredenoj normi i da se norma tumaci
u skladu s postojeéim ‘urfom u vrijeme nastanka norme. Nije
dozvoljeno da se norma koja je nastala prije ‘urfa tumaci po njemu,
jer Serijatski tekstovi treba da se tumacde u skladu s jezickim i
tradicionalnim znacenjima koje su rije¢i imale u vrijeme njihove
objave. Prema tome, kasnija promjena znaCenja rije¢i u
lingvistickom ili tradicijskom smislu ne smije mijenjati njihova
znacenja u Serijatskim tekstovima.

Tako, naprimjer, rijeci fi sebilillah tradicijski oznaCavaju
zakoniti rat (dZihad), ili opéenito dobra djela, a ibnus-sebil je
putnik na dozvoljenom putovanju koji je ostao bez sredstava.
Ukoliko u tradiciji dode do promjene tih znacenja, pa fi sebilillah
bude znacilo isklju¢ivo, recimo, nau¢no istrazivanje, a ibnus-sebil
bude znacilo ostavljeno dijete na putu, Serijatski tekst ostaje kod
svog prvotnog jezickog 1 tradicijskog znacenja i ne mozZe se
tumaciti po znacenjima koja su kasnije nastala.

4- Uzima se u obzir onaj obicaj koji je kontinuiran ili
dominantan (Innema tu‘teberul-‘adetu idhat-taredet ev
galebet).”’

5- U obzir se uzima dominantan, rasprostranjen, ne rijetki
(obitaj) (El-‘ibretu lilgalibi es-$ai‘i lan-nadiri).>®

PT*’ TPU prijevodu MedZelle na na$ jezik ovo pravno pravilo je prevedeno ovako:
“Obicaj vazi samo onda ako je stalan i ako ga upotrebljava pretezna vecina svijeta.” (Vidi:
Medzelle i ahkjami Serije, str. 11)

U ovim pravilima sadrzani su uvjeti koje ‘wurf mora
ispunjavati da bi se uzimao u obzir, a to su: kontinuiranost,
dominacija 1 rasprostranjenost. To znali da se odredeni ‘urf
kontinuirano primjenjuje u praksi, da, eventualno, odstupanje od
njega mora biti posebno naglaseno, da se primjenjuje u veéini
sluc¢ajeva i kod vecine ljudi i da ta praksa bude na Sirem teritoriju.

Ukoliko odredena praksa bude polovi¢no zastupljena, takva
praksa ne moze biti argument.

6- Ono Sto je poznato u ‘urfu isto kao da je uvjetovano Sartom
(El-Ma‘riifu ‘urfen kel-masriiti Sartan).

7- Odredivanje ‘urfom isto je kao i odredivanje tekstom (Et-
ta‘jinu bil-‘urfi ket-ta‘jini bis-Sarti).*"

Ova dva pravila govore o opfem prakticnom ‘urfu. Ona
znace da tradicija i praksa ljudi u medusobnom poslovanju, u
pogledu prava i obaveza, imaju status uvjeta, makar se i ne
spomenuli eksplicitno.

Recimo, kada se danas kupuje auto i trazi full oprema, tacno
se zna §ta se pod tim podrazumijeva, tako da nije potrebno posebno
nabrajati Sta sve u full opremu ulazi.

Gostu je dozvoljeno da od hrane i pica koristi u ku¢i svoga
domacina ono $to mu je pri ruci i ne mora posebno domacina pitati.
Naime, u tradiciji je da gost ima pravo da se posluZzi s onim §to je
na stolu, a da ne pita domacina, ali ne bi smio niSta uzeti i ponijeti
sa sobom bez prethodne dozvole.

Prema tome, ono S§to je ‘wrf nije potrebno posebno
naglaSavati da bi bilo obavezno aplicirati i da bi se na njega pri
parni¢enju moglo osloniti.

- ‘Urf medu trgovcima je kao i uvjet medu njima (El-Ma‘riifu
bejnet-tudidiari kel-mesriiti bejnehum).*'

PT*® TPU prijevodu MedZelle na na§ jezik ovo pravno pravilo je prevedeno ovako:
“Vaznost (valjanost) se daje onome $to ¢e$¢e biva i Sto je opcenitije (u viSe svijeta), a ne
onom $§to se rijetko zbiva.” (Vidi: Medzelle i ahkjami Serije, str. 11)

PT*’ TPU prijevodu Medzelle na nas§ jezik ovo pravno pravilo je prevedeno ovako: “Ono
Sto je po obicaju priznato, drZi (smatra) se kao da je ugovoreno (ima istu valjanost kao i
ugovor).” (Vidi: Medzelle i ahkjami Serije, str. 11)

PT* TPU prijevodu Medzelle na na$§ jezik ovo pravno pravilo glasi: “Odredenja
(ustanove) obiCajna su kao i odredenja jasnim govorom, koji ne trpi (ne podnosi)
izvrtanja.” (Vidi: MedZelle i ahkjami Serije, str. 12)

Ovo pravilo govori o posebnom, specific(nom ‘urfu jedne
struke, a to su trgovci. Isto vazi i za ostale struke i zanimanja.
Njihov ‘urf se uzima u obzir i primjenjuje se ukoliko ne postoji
dokaz koji taj ‘urf stavlja van snage.

Prema tome, ako ‘wurf nalaze da prevoz odredene robe bude
obaveza prodavca, ili da se odredena roba isplacuje tek nakon
mjesec od preuzimanja, taj ‘urf se, naravno, postuje, ukoliko nije u
suprotnosti sa Serijatom, ili ako u ugovoru ne postoji uslov koji
zahtijeva drugacije.

9- Stvarno znacenje se ostavlja radi znacenja koje pruza ‘adet
(El-haqiqatu tutreku bi delaletil-‘ade).

U ovom pravilu govori se o tome da se stvarno, tj. prvotno
jezicko znacenje napusta i umjesto njega prihvata, tj. uzima ono
znaCenje koje je rije¢ poprimila kasnije i koje je postalo
opéepoznato 1 opceprihvaceno, tj. koje je postalo jezicki ‘urf.
Propis i norma se, dakle, grade na znacenju koje rije¢ ima u ‘urfu i
‘adetu.

Inace, rije¢i koje koristimo mogu svoja osnovna znacenja
crpiti iz razli¢itih izvora. Na osnovu izvora od kojih su rijeci dobile
svoje osnovno znacenje, znacenja dijelimo na sljedece vrste:

Serijatsko znaGenje. To zna¢enje imaju rijeéi &ije znaGenje je
odredio Zakonodavac, kao §to su salat, zekat, hadzdz itd.;

Jezicko znacenje. To znaCenje imaju rijeci koje se koriste u
svom prvotnom jezickom znacenju koje su imale kada su nastale,
kao Sto je rije¢ lav za poznatu zivotinju, magarac za zivotinju koja
njace itd.;

Opée tradicijsko znacenje. To znacenje imaju rijeci koje se
vise koriste u drugima znacenjima, nego u onim koje su te rijeci
imale u pocetku — jezic¢kim i literarnim znacenjima;

Specificno tradicijsko znacenje. To su znacenja rijeci koje
koriste posebne struke. Tu se ubraja posebna terminologija filozofa,
gramaticara itd.

U osnovi, rije¢i treba koristiti i tumaciti u njihovom
osnovnom jezickom znacenju. Medutim, vrlo se Cesto to znaCenje
zamjenjuje drugim znaCenjima. U tradiciji ta nova znacenja
zauzimaju mjesto onih osnovnih, jezi¢kih, koja prestaju biti

pT* TPU prijevodu Medzelle na na$ jezik ovo pravno pravilo je prevedeno ovako: “Ono
$to je medu trgovcima obicajno, smatra se kao da je medu njima ugovoreno.” (Vidi:
Medzelle i ahkjami Serije, str. 11)

mjerodavna, tako da ih je vremenom nemoguée Koristiti u
njihovom osnovnom jezickom znacenju, jer u praksi ona to
znacenje vise ne nose.

Naprimjer, kada bi se neki Bosanac zakleo da ne¢e nogom
kroc¢iti u Hrvatsku ako ova izgradi most ka PeljeScu, on bi prekrsio
zakletvu ¢im bi autom ili nekim drugim prevoznim sredstvom usao
na njenu teritoriju, jer kroc¢iti nogom u tradiciji viSe ne znaci samo
uci pjesice, nego znaci u¢i na bilo koji nacin.

10- Napisano ima status izgovorenog (El-Kitabu kel-khitabu).

Ovo pravilo govori o tome da napisan tekst ima posljedice
usmeno izgovorenih rijeci. Posljedice usmenog govora su iste kao i
pismena prepiska, jer pero je kao i jezik. Pismo onog ko je daleko
ima status govora onog ko je blizu.

Prema tome, prepiskom se mogu sklapati ugovori uz
predvidene uvjete. Naravno, da bi pismo bilo prihvatljivo
neophodno je da bude jasno, da bude naslovljeno i da ispunjava
ostale predvidene uvjete. Tradicija, odnosno propisane procedure,
odreduju nacin sklapanja ugovora pismenim putem, ali u svakom
slu¢aju, pismo je, u osnovi, kao izgovorena rijec.

11- Uobicajeni iSareti gluhonijeme osobe imaju status
pojasnjenja govorom (El-ISarat el-ma‘hiide lil-akhres kel-bejani
bil-lisan).

Ovo pravilo znaci da gestikulacija gluhonijeme osobe ima
status govora kada je u pitanju ispoljavanje pravne i poslovne
sposobnosti, tako da se gestikulacijom moze trgovati, sklapati brak,
priznati pravo, izvrsiti obaveza itd.

Prihvatljiva gestikulacija je ona gestikulacija koja je poznata,
gdje svaki gest ima svoje zasebno znacenje. Osoba od koje se
prihvata gestikulacija je svaka gluhonijema osoba koja se s tim
hendikepom rodila ili ga kasnije stekla. Priviemena nemoguénost
govora, po hanefijama, ne daje to pravo, osim ako se odulji, a Safije
ne prave razliku. Kod njih je svejedno da li je to urodeni ili kasnije
ste¢eni hendikep.

Namjera ovog pravila je da se gluhonijemoj osobi olaksa i
umanyji Steta hendikepa koji ju je zadesio.

Takva osoba moze gestikulacijom obavljati 1 ibadete
Uzvisenom Allahu. Tom svojom gestikulacijom, po ispravnom
misljenju, ne¢e pokvariti namaz.

Isaret je pravno valjan ¢ak i kad bi takva osoba znala pisati,
jer pisanje i govor su na istom stepenu.

Razumna gestikulacija je privatljiva i od osobe koja nije
gluhonijema, jer ta vrsta izrazavanja ponekad moze pruziti jasnije
pojasnjenje i bolji odgovor nego Sto to moze biti govor rijeCima ili
pisanje slovima. Tako je Poslanik, s.a.v.s, jednom prilikom,
gestikulacijom prstima objasnio da mjesec ima dvadeset devet
dana.*

Gestikulacija se ne prihvata kod teskih, precizno odredenih
kazni (hudida), te u kaznama koje su licno Allahovo, dz.s, pravo,
jer takve kazne se ne izvrSavaju ukoliko postoji i najmanja sumnja.
Naprimjer, ako gluhonijema osoba gestikulacijom lazno optuzi
nekog za blud, nece po misljenju hanefija biti kaznjena za laznu
optuzbu, posto optuzba nije eksplicitna, a to je uslov da bi se ta
vrsta optuzbe mogla uzeti u obzir.

Zakljucak

Prethodna elaboracija petog opéeg pravnog principa Obicaj
moZe da presuduje (el-‘dde muhakkeme) 1 sporednih pravila koja
se podvode pod njega, ukazuje nam na ¢injenicu da je Serijatsko
pravo utemeljeno na Cvrstim i jasnim argumentima Kur’ana i
Poslanikove, s.a.v.s, prakse. Ta Cinjenica mudztehidu daje Cvrst,
stabilan 1 nepromjenjiv oslonac pri rjeSavanju bilo kojeg
savremenog pitanja. Ona je garant da ¢e ponudena rjeSenja donositi
drustvu opce dobro i sprecavati zlo na najbolji moguéi nacin.

Nema sumnje da poznavanje ovog i drugih principa koje
nudi islamsko pravo itekako mogu pomoé¢i pravnicima u
razumijevanju nauke kojom se bave. Stoga, ocekujem da ¢e to
jednog dana biti prepoznato i da ¢e se ova pravila izucavati na
pravnim fakultetima kod nas.

Molim Allaha, dz.§, da nam pomogne da pravo i pravdu
spoznamo i da ih na najljeps$i nacin Sirimo. Amin!

LITERATURA

El-*Asqalant, Sihabuddin Ahmed ibn HadZer, Fethul-Bari Serh
Sahihil-Bukhari, Darul-fikr, Bejrut.

El-Bukhari, Muhammed ibn Isma‘il: Sahih el-Bukhari, el-Mekteba
el-islamijje, Istanbul, 1979.

PT* TPVidi: Bukhari, Sahihul-Bukhari, “Kitabus-savm”, br. 1775.

25



Ebti Daviid, Sulejman ibn El-Es‘as Es-Sidzistani, Sunen,
Elektronsko izdanje, Harf produkcija.

Ed-Debbiist, Abdullah ibn ‘Umer: Te sis en-nazar ve usiil el-imam
el-Kerhi, Matba“at el-imam, Kairo, bez godine izdanja.

El-Dzurdzani, ‘Alt ibn Muhammed ibn ‘Ali: Kitab et-ta ‘rifat, Dar
el-kitab el-arebi, Bejrut, Drugo izdanje, 1996.

Ibn Ebu Bekr, DzZelaluddin Abdurrahman: El-Esbah ve-n-nezair,
Dar el-Kutub el-IImijje, Bejrut, 1992.

Ibnul-Esir, Ebus-Se‘adat Mubarek ibn Muhammed, En-Nihdje fi
garibil-hadis, Prvo izdanje, Matba‘atu ‘Isa El-Babi1 El-
Haleb1, 1962, Egipat.

El-Fejriiz Abadi, Medzduddin Muhammed ibn Ja‘qib, El-Qdamiis
el-muhit, Darul-fikr, 1995, Bejrut.

Ibn Hadzdzadz, Ebu-1-Husejn Muslim: Sahih Muslim, Rijaset idart
el-buhiith el-‘ilmijjeti ve-l-iftai ve-d-da‘weti ve-l-ir§ad,
Rijad, 1980.

Hajdar, Ali, Serh medzelletil-ahkam, Mektebetun-nehda, Bejrut-
Bagdad, bez godine izdanja.

Khajjat, Jusuf: Lisan el-‘arab el-muhit, Dar lisan el-‘arab, Bejrut,
bez godine izdanja.

El-Qarrafi, Sihabuddin El-Abbas, El-Furig, ‘Alemul-kutub, bez
godine izdanja.

El-Hakim En-Nejsaburi, Ebii Abdullah Muhammed ibn Abdullah,
El-Mustedrek ales-sahihajn,  Stampano u Bejrutu bez
godine izdanja.

El-Hamevi, Ahmed ibn Muhammed: Gamz el-ujiin ve-I-basdir ‘ald
el-esbah ve-n-nazair, Dar et-tiba‘a el-‘amire, Istanbul
1290. po H.

Ibn Hanbel, Ahmed ibn Hanbel, E/-Musned, Elektronsko izdanje,
Harf produkcija.

Ibn Madzdze, Muhammed ibn Jezid El-Qazwini, Sunen,
Elektronsko izdanje, Harf produkcija.

Ibn NudzZejm, Zejnuddin ibn Ibrahim: El-Esbah ve-n-nezdair, Dar
el-kutub el-‘ilmijje, Bejrut, 1993.

Ibn En-Nedzdzar, Teqijjuddin Muhammed ibn Ahmed El-Fettiihi,
Serhul-kevkebil-munir, Prvo izdanje, Merkezul-bahth el-
‘ilmi, Dzami‘atu Ummul-qura, 1987.

Islamska pedagoska akademija, Zbornik radova nastavnika
Akademije, 1/2003, 1zdavac IPA, Zenica, 2003.

Islamska pedagoska akademija, Zbornik radova nastavnika
Akademije, 2/2004, 1zdavac IPA, Zenica, 2004.

26



Islamska pedagoska akademija, Zbornik radova Islamske
pedagoske akademije, 111/2005, Izdava¢ TPA, Zenica,
2005.

Islamski pedagoski takultet, Zbornik radova Islamskog pedagoskog
fakulteta, 4/2006, 1zdavac IPF, Zenica, 2006.

Kajona Daniela A.: Medzelle i ahkjami Serije, (Otomanski
gradanski zakon), Sarajevo, 1906.

Mufti¢, Tevfik, Mu ‘dZem ‘arabi-busnevi, El-Kalem, Trece izdanje,
Sarajevo, 2004.

Qal‘adzi, Muhammed Revvas: Mu ‘dZzemu lugati el-fugahd’, Dar
en-Nefais, Bejrut, Prvo izdanje 1985.

Es-Sujiitt, Dzelaluddin Abdurrahman ibn Eba Bekr, El-Esbah ve-
n-nezair, Dar el-kutub el-‘ilmijje, Bejrut, 1399 H.

Ibn Tejmijje, Ahmed ibn Tejmijje, MedzZmii ‘u fetava, bez godine i
mjesta izdanja.

Usmani, Muhammad Taqi, 4An Introduction to Islamic Finance,
Maktaba Ma‘ariful-Qur‘an, Karachi — Pakistan, 2002.

Ez-Zerqa, Ahmed ibn Muhammed: Serh el-gava ‘id el-fighijje, Dar
el-garb el-islami, Prvo izdanje, 1983.

Ez-Zerqa, Mustafa ibn Ahmed: El-Medkhal el-fight el-amm, Dar el-
fikr, Matba‘atu Tarbin, Damask, 1968.

27



LS aslall saell
Eodl oD

Y nidl 3 S A sl pdll i) Al sda J ol
oy ed B pudh el e csall by S Sl Sueld)l
& sV SV SHy saeldl sdd smadly ailly el 2eddl 3
RN R S N R PINPA IS

el gl am 2 F ey Gl S Sl Jgls e
o b ST F 8 el Al ol o g .Qw\jww\@@,ﬁ\
s dgmmel) 2l wpl U ol T NP o S WSV BNV of
oty 2l Logas o) gad e (SEp 53 Bl JSS

THE CUSTOM HAS POWER OF LAW

Summary

This paper explains one of the five general Shari‘ah legal
principles: “The custom has power of law” (El-‘adetu
muhakkemetun) and it sheds some light on the subordinate
principles which are subsumed under it. At the beginning of this
paper the origin, the point of reference and the meaning of this
principle is explained with a special reference to ayats and
traditions they are based on. At the end the examples of this
principle are presented.

Following the explanation of the general principle, the
subordinate principles are pressened and explained along with
examples and exceptions.

The paper concludes with an emphasis on the well-
foundedness of the legal principles of Shari‘ah on the Book of
Revelation, their importance for the mujtahid and the community,
especially when it is considered that their objective is to make
possible the achievement of common good, for the individual, as
well as for the community.

